
“Memoria de Pío Baroja” erakusketak idazlearen bizitzaren eta literaturaren ibilbidea errepasatu du
Erakusketa Nafarroako Museoan izango da maiatzaren 27a arte, gaur arratsaldean inauguratuko da San Lehendakariaren eskutik 
Asteazkena, 2007ko martxoaren 7a  Nafarroako Gobernuak eta Kultura Ministerioko Kultur Ospakizunen Estatuko Elkarteak (SECC) Pío Baroja idazlea eta haren lana (1872-1956) gogoratu nahi izan dute bere heriotzaren 50. urteurrenean, “Memoria de Pío Baroja” erakusketaren bidez. Aipatutako erakusketa gaur inauguratuko da Nafarroako Museoan, Madrileko Museotik igaro ondoren. 

Joaquín Puig de la Bellacasa jaunak,  Pío Caro Baroja-ren aholkularitza zientifikoaren laguntzarekin, koordinatutako erakusketak Donostiako idazlearen bizitza eta literatura ibilbidea errepasatzen ditu, 250 lan baino gehiagoren bidez. Horien artean, argazkiak, eskuizkribuak, gutunak, erretratuak, pinturak eta bere lanen eta inguratu zuten idazleen lanen lehenengo argitarapenak aurki ditzakegu.   Erakusketan berak estimatzen zituen eta bere oroitzapenetan aipatzen dituen  margolari eta idazle lagunen lanekin irudiztatu da, besteak beste: “Desde la última vuelta del camino” eta oroitzapenetako beste aleak. Halaber, bisitariak idatzi zituen edo bere eleberrien giroa fidelki islatzen duten margoak ikusi ahal izango ditu, esate baterako: Juan de Echevarría, Darío de Regoyos, Daniel Vázquez Díaz, Aureliano de Beruete, Rafael de Penagos, Gustavo de Maeztu, Ramón de Zubiaurre eta Ricardo Baroja-ren lanak.


Erakusketa sei ataletan banatuta dago eta horiek guztiak bisitaria  “La casa de Aizgorri” egilearen familia eta literatura ingurura gerturatuko dute:

1.- Familia, haurtzaroa eta gaztaroa. Erakusketaren atal honek familiako erretratu guztiak, bere bizitzaren lehenengo dekoratuenetariko batzuk irudikatzen dituzten koadroak eta argazkiak hartzen ditu barne: Iruña; Valentzia (bertan bizi izan zen eta Medikuntza karrera amaitu zuen); Zestoa, (bertan mediku gisa lan egin zuen; Viena Capellanes okindegia (haren arduraduna izan zen Juana Nessi Izebak oinordetzaz utzi ondoren, eta Gisbert-ek eginiko erretratu bat erakusgai dago), eta haurtzaroan eta gaztaroan irakurritako eta hil arte gustukoen artean izan ziren liburuetako batzuk. Atal honek minari buruzko doktore-tesia ere hartzen du barne.

2.- XIX. mende amaiera eta XX. mende hasiera. Bigarren atalean, XX. mende hasierako berezko adimen, literatura, arte eta zientzia aberastasuna islatzen da, protagonista izan ziren pertsonaietako batzuekin batera. Pío Baroja ehunaka orri idatzi zuen horiei buruz. Garai horretan irakurritako eta nolabait bere nortasuna markatu zuten Schopenhauer, Kant eta Nietzche-ren lanak bisitarentzat erakusgai izango dira.  Horiekin batera, bere lagun minetako batzuk idatzi eta dedikatu zioten lanak ikus daitezke, besteak beste, Gregorio Marañón, Azorín eta Ortega y Gasset. Horretaz gain, dedikatu zioten lanen bidez islatutako garaiko pertsonaien galeria bat ikusi ahal izango da. Era berean, margolari gustukoenak ere bertan izango dira, gehien gustatu zitzaizkion margoen bidez:  Juan de Echevarría-ren Los floreros, Penagos-en Los paisajes, Aureliano de Beruete-ren zenbait etapa …


Bigarren atal honetan ere Madrileko etaparen dekoratu nagusienak hartzen dira barne. Horretaz gain,  Greko aurkitu ondoren, Toledora eginiko ibilaldia, Ubión, Yustera egindako bistak, etab. erakusgai izango dira.


Garai honetan bere eleberri hoberenetariko eta ospetsuenetariko batzuk idatzi zituen, trilogietan multzokatuta: “Aventuras, inventos y mixtificaciones de Silvestre Paradox”, “Camino de Perfección”, “Paradox, rey” (La vida fantástica); “La busca”, “Mala hierba”, “Aurora roja” (La lucha por la vida); “La feria de los discretos”, “Los últimos románticos”, “Las tragedias grotescas” (El pasado); “La dama errante”, “La ciudad de la niebla”, “El árbol de la ciencia” (La raza); “César o nada”, “El mundo es ansí”, “La sensualidad pervertida” (Las ciudades) y “El gran torbellino del mundo”, “Las veleidades de la fortuna”, “Los amores tardíos” (Agonías de nuestro tiempo).


3.- Itzea. Euskal Lurra. Itsasoa. Hura bere bizitzaren funtsezko esparrua izan zen, literaturan “Euskal Lurra” trilogia deitu zuena, bai bailara eta mendien barneko bertsioak (batez ere, Beran erositako Itzea etxearen bidez islatuta), eta bai itsasoaren bertsioa. Euskal Herriko esparru hauek honako eleberrietan irudikatzen dira:: “La casa de Aizgorri”, “El mayorazgo de Labraz”, “Zalacaín el Aventurero”, “La leyenda de Jaun de Alzate”, (Tierra Vasca) y “Las inquietudes de Shanti Andía”, “El laberinto de las sirenas”, “Los pilotos de altura”, “La estrella del Capitán Chimista” (El mar).


4.- Memorias de un Hombre de Acción. Pío Barojaren idazlan bikainetariko bat “Memorias de un hombre de acción” lanaren bidez eginiko eleberri historikoa izan da. Hogeita bi eleberriren multzo baten bidez, Eugenio de Avinareta-ren biografia errepasatzen du, hau da, Independentzia Gudan eta Karlistadetan parte hartu zuen konspiratzaile liberala. Avinareta Pío Baroja-ren senitartekoa zen eta pertsonaia horrekiko sortzen zion jakin-minak Espainiako XIX. mendeko historia ikertzera bultzatu zuen. Lehenengo alea 1913. urtean argitaratu zuen eta azkena, berriz, 1935. urtean. Bilduma hau Galdos-en  “Episodios nacionales” lanaren Espainiako literaturaren historiarekin bateratu daitekeen bakarra da.  


Erakusketaren atal hau Pío Baroja-k erositako litografietako batzuekin osatzen da, horietako asko Parisen erosita.  


5.- Errepublika eta Guda. Pío Baroja-k asko idatzi zuen Errepublikari eta Guda Zibilari buruz, eta bi etapak oso dramatikoak izan ziren bere familian: Ricardo anaiak begi bat galdu zuen iraultza-jardueretan, eta bi bandoek bera hiltzeko zorian egon ziren, liskarraren hasieran. Horregatik Parisera joan zen, eta bertan bizi zen Alemaniarrek Frantziako hiriburuan sartzeko mehatxua egin zutenean. Orduan Espainiara itzuli zen ezin izan zelako Amerikara joan. 

Errepublikaren atalean bestelako alderdiak erakusten dira, besteak beste, Espainiako Errege Akademian sartu zenean, edo bere lanetako baten zentsura, “El cura de Monleón”. Guda Zibileko etapan, Pariseko Espainiako Eskolan egon zenean islatu da, egoera berberean dauden lagun batzuekin batera: Marañón, Azorín edo Sebastián Miranda. Hemen Buenos Aireseko “La Nación” egunkarirako idatzitako artikuluak,  “Aquí Paris” alean multzokatuta, eta “Miserias de la Guerra” sartzen dira barne, 1950. urtean idatzita. Baina zentsuraren eraginez 2006. urte arte ez zen inoiz argitaratu. 

6.- Desde la última vuelta del camino. Azken atalak Barojaren bizitza irudikatzen du, Espainiara itzuli zenetik, 1940. urtean hil egin zen arte. Batez ere Madrilen garatu zen etapa hau. Bertan, bereziki, bere oroitzapenak idatzi zituen, baina, bere eleberri soltetako batzuk ere idatzi zituen. Etapa horretan, nagusitzen dira bere etxeko solasaldiak, Ruiz de Alarcón 12 kalean, Retiroko paseoak, eta alde zaharreko liburu-denden zeharreko ibilaldia, batez ere, Cuesta de Moyano-tik. Atal honetan, bisitariak, besteak beste, Baroja-ren obretako batzuk miresten eta bisitatzen zuten idazleen lanekin batera, esaterako, Miguel Delibes ed Camilo José Cela. Erakusketa bere ehorzketarekin amaitzen da, Madrileko Hilerri Zibilean eta prentsan eginiko aipuekin. 
Dokumentalak

Erakusketa hiru ikus-entzunezkoen proiekzioarekin osatzen da: Baroja a través de Baroja: Itzea; La sima. Un cuento de Baroja eta El mundo de los Baroja. Lehenengo biek, Baroja a través de Baroja: Itzea, berrogeita hamabi minutu dituzte, eta, y  besteak, La sima. Un cuento de Pío Baroja, hogeita bi minutu ditu. Horiek 1983 eta 1967. urtean zuzendu ziren, hurrenez hurren, Pío Caro Baroja-ren eskutik. Bere anaiak, Julio Caro Baroja, lehenengoa aurkeztu zuen. 

El mundo de los Baroja, bestalde, Kultur Ospakizunen Estatuko Elkartearen eta TVE arteko ekoizpen bat da eta Pío Baroja-ren biografia eta lana aztertzen ditu, idazlearen bizitzako une garrantzitsuetatik eginiko ibilbide baten zehar, gaztetako bidaietatik hasita, (Tanger, París, Londres eta Italia) 1935. urtean, Espainiako Errege Akademiako kide izendatu eta Madrilen finkatu zen arte, 1940. urtean.  Berako familia etxeak bizitzan eta literaturan esanahi handia izan du, eta horrenbestez leku garrantzitsua okupatzen du dokumental honetan, eta aldi berean, beste senitartekoen nortasun artistiko eta ikertzaile handia islatzen du, esaterako, Ricardo Baroja anai eta Julio Caro Baroja iloba. Mariza Ciriza-k zuzenduriko zinta TVE-ko 2. Katean bota zen 2006ko irailaren 17an.


Erakusketa dela eta, Pío Caro-Baroja-k diseinatutako katalogo bat argitaratu da. Bertan, Joaquín Puig de la Bellacasa, Pío Caro Baroja, Fernando Pérez-Ollo, José-Carlos Mainer, Xavier Agenjo Bullón, Francisco Flores Arroyuelo, Jon Juaristi, Juan Manuel Díaz de Guereñu eta Miguel Ángel García de Juan-en testuak hartzen dira barne. Alea Ara Torralba-k idatzitako Pío Baroja-ren biografia iruzkindunarekin eta erakutsitako lanen eta dokumentuen zerrenda batekin osatzen da. 

